
Internet e pantallas

na escola.
Algunhas
consideracions

necesidade de recorrer ao ensino virtual durante a pandemia

da COVID-19 puxo de manifesto polo menos duas importan-
tes fendas. Por unha banda, a chamada fenda dixital, que é case
sempre unha manifestacién da fenda social xerada sobre todo po-
las diferenzas de poder adquisitivo entre o alumnado. Por outra
banda, puxose de manifesto a enorme distancia entre o profesora-
do que usa habitualmente as tecnoloxias no ensino e outros moi-
tos que nin sequera tefien (ou non tifian) un nivel de alfabetizacién
dixital basico.

A chegada da WEB 2.0 supuxo un aumento significativo do po-
tencial didéactico e educativo de Internet. Xorde a posibilidade de
compartir na REDE recursos educativos abertos (REA) e a necesi-
dade de educar non sé para a recepcion critica senén tamén para
a producion responsable de produtos mediaticos.

Os dispositivos conectados, ademais de ser Utiles recursos didac-
ticos, pasan a formar contornas virtuais de aprendizaxe (EVA) que
complementan a contorna fisica da aula, e preséntanse mesmo
como alternativa & presencialidade na educacién formal e, sobre
todo, na non formal. Internet en xeral e as redes sociais en es-
pecial, constitiien a slia vez contornas de educacién informal que
contriblien a unha “multialfabetizacién sen muros na era da con-
verxencia” (Tyner, Gutiérrez & Torrego, 2015).

34 REVISTA GALEGA DE EDUCACION - NUM. 83 » XUNO 2022



En época de pandemia a
maioria do profesorado non
estaba preparado para a uti-
lizacion das plataformas vir-
tuais de ensino-aprendizaxe.
As plataformas virtuais, como
Moodle, existentes en moitos
centros, utilizdbanse a modo
de repositorios onde deixar
documentos cos contidos de
cada materia do mesmo xeito
que podia facerse con Google
Drive: textos en “pdf” e algu-
nha que outra presentacion
(en Power Point, como nonl),
onde tamén predominaba o
texto. Para a comunicacion
sincrona, que se utilizaba para
emular o ensino presencial,
mantendo incluso o mesmo
horario, xurdiron numerosas
aplicacions de videoconferen-
cias que souberon aproveitar
o momento para buscar un lu-
gar e o correspondente nego-
cio no mundo da educacién:
Zoom, Webex, Teams, Meet,
etc. Con todo iso chegou-
se a unha "plataformizacién”
da educacién e da sociedade
en xeral, que, segundo Apa-
rici, Bordignon e Martinez-Pé-
rez (2021, p. 45) “alimenta o
capitalismo da vixilancia e iso
non é bo para o sistema edu-
cativo publico nin para os ci-
dadans, porque os fins estan
mais préximos aos do capita-
lismo informacional que a brin-
dar unha mellor educaciéon”.
Os contidos que se crean para
estas plataformas son moi si-
milares aos creados tanto polo
profesorado como polo alum-
nado no ensino presencial, e
adoitan xirar ao redor de tare-
fas que se asinan, envianse e
corrixense. Os mozos, usuarios
habituais de redes sociais, si
utilizan plataformas como Ins-
tagram, Youtube, Facebook
ou TikTok para as stas produ-
ciéns mais espontaneas, pero
asumen que no ensino formal

se prima mais a reproducion
que a orixinalidade e a capa-
cidade expresiva, e a sta par-
ticipacion adoita reducirse ao
necesario para aprobar. A si-
tuacién vivida de obrigado en-
sino a distancia si deberia polo
menos servir para cuestionar
modos de ensino enciclopé-
dico que poden implementar-
se igual ou mellor a distancia.
A resposta non estd, como é
[6xico, en virtualizar o ensino,
nin sequera o universitario, se-
nén en saber aproveitar a coin-
cidencia en tempo e espazo, a
convivencia, para levar a cabo
actividades de aprendizaxe
colaborativo e construcion
conxunta do cofiecemento.

A profusién de novas platafor-
mas e recursos tecnoldxicos
para a educacién trouxo con-
sigo certa confusion ao redor
do que supdn a innovacién
educativa fronte & innovacién
meramente tecnolodxica. En
principio non podemos con-
siderar innovacion calquera
cousa polo feito de ser nova.
Enténdese como innovadora

se ademais contrible de for-
ma fiable e vélida a mellorar
procesos ou situaciéns, ou a
solucionar problemas. Se nos
centramos no ensino, poderia-
mos falar de innovacion didac-
tica ou metodoloxica sempre
que utilicemos unha nova tec-
noloxia para favorecer os pro-
cesos de ensino-aprendizaxe.
Con todo, como sinalan Marti-
nez e Rogero (2021, p. 76), hai
innovacions didacticas “que
se afastan do sentido profun-
do da educacién, que non é
o mesmo que o de escolari-
zacion e ensino”. Se con in-
novacion didactica o que se
pretende ¢ unha instrucion
competitiva e eficaz a calque-
ra prezo, ao servizo dos secto-
res empresariais e produtivos,
poderiamos estar a nos afas-
tar da innovacién verdadeira-
mente educativa que estaria
ao servizo do pleno desenvol-
vemento do ser humano e do
progreso social. A verdadeira
innovaciéon educativa vai mais
alé da didactica e, con novas
ou menos novas tecnoloxias,
contrible & formacién dunha
cidadania critica e participati-
va, e ao respecto aos dereitos
humanos.

A resposta do mundo da edu-
cacién ao desenvolvemento
tecnoléxico centrouse sobre
todo en aproveitar para o en-
sino as posibles vantaxes dos
novos medios. A ubicuidade
de dispositivos como o com-
putador persoal e outros dis-
positivos mébiles converte en
inevitable a sa introducién nas
aulas. Cando da mera introdu-
cién se pasa & integraciéon cu-
rricular dos novos medios, esta
adoita facerse contempléan-
doos como posibles recursos
para favorecer a aprendizaxe
das materias escolares. A tec-
noloxia educativa ocUpase
de partir da innovacién tec-
noldxica para conseguir unha
verdadeira innovacién meto-
doloxica e didactica, e pasa a
ser parte fundamental da for-
macién inicial e permanente
do profesorado. Nun primei-
ro momento, dada a escasa
alfabetizacion dixital dos do-
centes, primaba a dimensién
tecnoldxica na  capacitacion
do profesorado para utilizar o
computador, o video ou o ta-

boleiro dixital como ferramen-
tas mais comuns. A chegada
destas tecnoloxias ao ensino
trouxo consigo a preocupa-
cién dos gobernos por imple-
mentar numerosos plans de
formacion dixital do profesora-
do. A capacitacién tecnoléxica
e instrumental para o manexo
de dispositivos e aplicacions,
uniase, como é l|éxico, a di-
mension didactica, especifica
do docente. Valéranse posi-
bles vantaxes e inconvenien-
tes das TIC para favorecer os
procesos de ensino-aprendi-
zaxe. A crecente importancia
dos medios na sociedade e a
slia importante funcién como
axentes de educacién infor-
mal fixéronse cada vez mais
evidentes e non pasaron desa-
percibidas para o profesorado
que, como sinalan Gutiérrez,
Pinedo e Gil (2022), agora re-
clama mais formacién en al-
fabetizacion mediatica que
sobre o uso das TIC. Do mes-
mo xeito que non podemos
reducir a educacion ao ensino,
non podemos reducir a inte-
gracién curricular das TIC e os
medios & sta utilizacién como
recursos didacticos. E fun-
cién da escolaridade obriga-

toria educar para a sociedade
da informacién e a desinfor-
macion, para as redes sociais,
os algoritmos, a economia dos
datos, a incerteza, a realida-
de virtual... E funcién da esco-
la, en definitiva, proporcionar
ao alumnado unha educacion
mediatica onde se contem-
ple a tecnoloxia dixital non sé6
como recurso sendn tamén,
e sobre todo diria eu, como
obxecto de estudo, de anéli-
se, de reflexion. Se non que-
remos seguir educando para
un mundo que xa non existe,
¢ imprescindible para todos,
alumnado e profesorado, unha
adecuada alfabetizacién me-
didtica e informacional (AMI).
(Grizzle et al., 2021). E nece-
sario pasar da tecnoloxia edu-
cativa & educacién mediatica
como obxectivo preferente da
formaciéon para un mundo no
que a importancia dos medios
como axentes educativos su-
pera con fartura a utilidade di-
dactica, que non é pouca, das
ferramentas tecnoldxicas.

